
























































































हुआ दुःख का ही उपभोग करता हुआ संसार में ही परिभ्रमण करता है । परंतु जिस धर्मात्मा ने 

सर्वज्ञ को पहिचानकर अपने आत्मा के अतीन्द्रियसुख को प्रतीति में लिया है, वह जीव 

इंद्रियविषयों में रंचमात्र सुख नहीं मानता; इसलिये इंद्रियों के साथ किंचित्‌ मित्रता (एकता) 

नहीं करता परंतु उनसे अत्यंत भिन्नता करता है और अपने अतीर्द्रिय सुखस्वभाव में परिणति 

का एकत्व कर उसकी मित्रता करता है; उसी में तन्‍्मय वर्तता हुआ वह मोक्षसुख को साधता है; 

और सदैव अपने स्वभाव से ही महान सुखरूप परिणमित होता रहता है । 

अहो भव्य जीवो | आनंद से आत्मा के सुखस्वभाव का स्वीकार करो । सुख अंतर में है, 

बाह्य में नहीं |बाहर का आश्चर्य छोड़कर आत्मा का आश्चर्य करो | 

इंद्रियविषयभूत पदार्थ आत्मा के स्वभाव से विपरीत हैं; उनमें सुख की कल्पना करना, 

वह तो सुखस्वभावी आत्मा का अनादर है । रेरे ! ' मुझमें सुख नहीं और पर में सुख है --ऐसा 

माननेवाला जीव आत्मा का वैरी और विषयों का मित्र होकर संसार में परिभ्रमण न करे तो कहाँ 

जायें ? विषयों में सुख माननेवाले समस्त अज्ञानी जीव (स्वर्ग के देव भी) एकांतसुखी हैं । 

साधक ज्ञानी भले छद्मास्थ हो तो भी वह आत्मा के सुख को जाननेवाला है और विषयों में कहीं 

सुख की कल्पना नहीं करता, इसलिये वह एकांत दु:खी नहीं है, परंतु जितना अतीन्द्रियभाव 

उसे प्रगट हुआ है, उतना तो अतीन्द्रियसुख उसे निरंतर वर्तता है, और अल्पकाल में वह पूर्ण 

सुखी बन जाता है । 

भारत भर में नारा लगा है--महावीर निर्वाण का 

महावीर के भक्त समस्त जैनसमाज में अभूतपूर्व चेतना जाग उठी है। 
  

  कौन कहता है भारत में आज महावीर नहीं हैं ? दिल्‍ली में देखो कि सोनगढ़ में, लाल 

मैदान में देखो या छोटी गली में देखो, भारत के कोने-कोने में कहीं पर भी देखो-आपको 

“महावीर ' की आवाज सुनाई देगी; महावीर के गुणगान से आज सारा देश गूँज उठा है । चलो, 

हम देखें-सुनें कहाँ क्या हो रहा है ? 

देखो, यह है पाटनगर दिल्ली! बड़ा भारी जुलूस चल रहा है, जिसमें देखो तो 
सही-कितनी झाँकियाँ बनी हैं महावीर के जीवन की ! ३०० झाँकियाँ हैं, लाखों भक्तजन 

आनंद से वीरनाथ का जयजयकार कर रहे हैं। भजन-नृत्यमंडलियाँ एक-एक से बढ़कर 

कार्यक्रम दिखला रही हैं | चार मील के रास्ते में लाखों नगरजन, एवं विदेशी प्रवासी लोग 

आश्चर्यान्वित होकर यह अभूतपूर्व धर्मजुलूस देख रहे हैं और आपस में कह रहे हैं कि ऐसा 
भव्य धार्मिक जुलूस दिल्‍ली में आज पहली बार ही देखा ! मानों महावीर भगवान का ही पुनः 
विहार हो रहा है ! वीरप्रभु की शोभायात्रा सुबह ११ से प्रारंभ होकर छह बजे लालकिले के 

मैदान में आ पहुँची | महावीर के भक्त सभी जैन इसमें सम्मिलित हैं | अरे, बीच में मस्जिद के 

पास यह क्या हो रहा है ? वाह ! हमारे देश के मुस्लिम भाईयों भी महावीर भगवान का यह 

अभूतपूर्व जुलूस देखकर प्रमुदित हो रहे हैं, और महावीरसंदेश के झंडों से स्वागत करते हुए 
इलायची-मिश्री बाँट रहे हैं। अनेक हाथी -घोड़े-ऊँट भी सुसज्जित होकर जुलूस में चलते हुए 

अपने को भाग्यशाली समझते हैं । 

जुलूस में लाखों की संख्या में यात्रीगण भाग ले रहे हैं, परंतु किसी को यह याद नहीं 

आता कि हम श्वेताम्बर हैं या दिगम्बर ? सभी को एक ही धुन लगी है कि हम महावीर के 
संतान हैं और महावीर का २५००वर्षीय निर्वाणमहोत्सव मना रहे हैं | सभी त्यागी-नेता 

लोग हिल-मिलकर एकसाथ चल रहे हैं। समस्त जनता की एक ही आवाज है 

कि--' कल्याण करना हो तो वीरमार्ग में आओ | महावीर का वीतरागी संदेश ही जगत का 

कल्याण करेगा ।' जुलूस में कोई गुजराती, कोई पंजाबी, कोई राजस्थानी, कोई मारवाड़ी, 

ऐसी चित्र-विचित्र वेशभूषा होते हुए भी सभी के मुँह से एक ही भाषा निकल रही 
है-- भगवान महावीर की जय !! 

रामलीला मैदान के सुसज्जित मंच पर से बड़ी भारी आमसभा के बीच में भारत के 

बड़ाप्रधान श्रीमती इंदिराबहिन गांधी ने सारे देश की ओर से महावीर भगवान को श्रद्धांजलि 

दी, और भारत की गौरवशाली आध्यात्मिक देन की चर्चा करते हुए उन्होंने कहा कि यह बड़ी 

अजब की और हैरानीवाली बात है कि तमाम धनवैभव-सुखसुविधाओं के बाद भी दूसरे देश 

अब अपने को टटोल रहे हैं; क्योंकि आध्यात्मिक क्षेत्र में उन्हें घुटन महसूस हो रही है। भारत 

ने दुनिया को हमेशा अध्यात्मदान दिया है । भगवान महावीर महाविजेता (जिनवर ) थे--ऐसी 

संज्ञा देकर इंदिराबेन ने कहा कि--महा विजेता महावीर ने हमें यह सिखाया कि लड़ो मत! 

लड़ना ही हो तो अपने से लड़ो, दूसरों से नहीं। अपने अन्तस्‌ को टटोलो--यही भारतीय 

संस्कृति की सबसे बड़ी देन है। श्रीमती गाँधी ने जोर देकर यह कहा कि--यह सच है कि 

आज हम आधुनिकता और विज्ञान के युग में बह रहे हैं--लेकिन आधुनिकता का मतलब यह 

नहीं कि हम अपने प्राचीन-अध्यात्मसंस्कृति को छोड़ दें या उनसे किनाराकशी करने लगें। 

आगे चलकर श्रीमती इंदिराबेन ने कहा कि हमें शांति केवल मनुष्यों में ही नहीं बल्कि 

प्राणीमात्र में लानी है, और यह शांति का स्थापन भगवान महावीर के मूलमंत्र अहिंसा तथा 

अपरिग्रह से ही संभव है। अपनी श्रद्धांजलि को दोहराते हुए श्रीमती गांधी ने बच्चों और नई 

पीढ़ी से अपील की कि वे भगवान महावीर के सिद्धांतों को अपने जीवन में उतारें । 

(माननीय राष्ट्रपतिजी ने भी अपनी ओर से एवं राष्ट्र की ओर से भगवान महावीर 

निर्वाणोत्सव के लिये श्रद्धांजलि व्यक्त की थी ।) 

निर्वाणमहोत्सव के रंगमंच की शोभा अद्भुत थी। गगन में लहराता हुआ पचरंगा 

धर्मध्वज मानों जनता को पंच परसमेष्टियों का आशीर्वाद ही दे रहा था। जैन समाज के अग्रिम 

नेतागण श्रीमान सेठ कस्तुरभाई लालभाई तथा श्रीमान सेठ शांतिप्रसादजी साहूजी आदि ने भी 

२1. ८ EE eeeeere ५ 47 2501 

  

  

  

  

  

  

  

  

  

 



  अपनी बहुत प्रसन्नता व्यक्त की | समग्र जैनसमाज की जो एकता देखने में आई, वह बहुत ही 
खुशी की बात है । हम सब एक-दूसरों से मिलकर प्रसन्नता से वीरगुण गायें, कहीं भी क्लेश न 

रहें, और महावीर के शासन में सब अपना-अपना आत्महित करें |-यही भावना और यही 

महावीर का सच्चा महोत्सव है ! 

हमने दिल्‍ली का दरबार देख लिया... अब चलो अजमेर तथा इंदौर ! अहा, दोनों जगह 

अद्भुत रचना बनी हुई है । जैनेद्र धर्मचक्र के साथ ५०००० पचास हजार की जनता चलती हुई 

अभूतपूर्व उत्साह का दृश्य खड़ा कर रही है। अजमेर में पावापुरी की रचना ऐसी है मानों 
वीरनाथ फिर आकर पावापुरी में धर्मोपदेश दे रहे हैं। सभी जनता बहुत आनंद से भाग ले रही है । 

अजमेर में व इंदौर में सभी जैनों ने सम्मिलित होकर जो भव्य जुलूस निकाला था, वह 

दोनों जगह अद्वितीय व अपूर्व था। राजस्थान सरकार ने इस वीर निर्वाणमहोत्सव के वर्ष में 
किसी को भी फाँसी की सजा न देने की घोषणा की है । 

अनेक शहरों में फिल्‍म का आयोजन किया गया । हम अपने जैन-स्थानों में हमारे धर्म 

की फिल्म दिखायें-यह उचित है, परंतु सामाजिक थियेटरों में जहाँ विभत्स चित्रों का प्रदर्शन 

होता रहता है, उसके बीच में हमारे धर्म का प्रदर्शन करना उचित नहीं है, यह हमारे लिये 

अनायतन है । एक ओर से हम हमारे युवकों को ऐसी फिल्म नहीं देखने का ऐलान देवे और 

फिर वैसे ही थियेटरों में हमारी फिल्मों का कार्यक्रम रखें-यह आयोजन ठीक नहीं है | 

मद्रास में समस्त जैनों ने मिलकर भव्य रथयात्रा निकाली थी। हाथी- धर्मध्वज- 

बैंडबाजे, ६३ धार्मिक झांकियाँ (॥४॥०५७७७) आदि से बहुत सुसज्जित रथयात्रा थी | बच्चों का 
उत्साह भी दर्शनीय था। 

सौराष्ट्र में मोरबी शहर में सभी जैनों ने हिलमिलकर आनंदपूर्वक महावीर भगवान की 
भव्यरथयात्रा निकाली थी । हाथी पर जैनध्वज, अनेक बैंड एवं भक्तों का उत्साह देखकर जनता 

प्रभावित हुई थी | भगवान का ऐसा भव्य जुलूस पहली बार ही निकला | 

बावलवाश (शिरपुर) पटवारी शेरमहमदजी के सभापतित्व में वीरनिर्वाणोत्सव की 

एक सभा हुई-जिसमें सभापतिजी ने आजीवन मांसभक्षण तथा जीवहिंसा का त्याग किया। 

अनेक लोगों ने रात्रिभोजन का त्याग किया | 

बड़ौत (मेरठ) स्वाध्यायभवन निर्माण होने जा रहा है - जिसके लिये करीब 

२५००० ) रुपये की कीमत की जमीन श्रीमती सुन्नीबाई ने प्रदान की है । 

जहाजपुर, लातूर, हैदराबाद, खैरागढ़, जामनगर, बम्बई-घाटकोपर-दादर-मलाड, 

गुना, पूना, मौ, मालेगांव, खड़ेरी, जांबुडी, बावलवाडा, सहजपुर, बिलासपुर, रखियाल, 

मंदसौर, जेतपुर, सिलवानी, सेमारी, उदेपुर, भिंड, खनियांधाना तथा कटंगी। इत्यादि अनेक 

जगह से आनंदपूर्वक निर्वाणोत्सव मनाने का समाचार प्राप्त हुआ है । अनेक दिनों पहले से घर- 
घर रोशनी प्रगटायी गई, धर्मध्वज लहराये गये, मंगलगीत गाये गये । पूरी जैनसमाज भेद को 

भूलकर मानों एक हो गई हो--ऐसा उल्लासपूर्ण वातावरण भगवान के यह २५०० वर्षीय 

निर्वाणमहोत्सव में सारे देश में छा गया है। यह भी पूरा संभव है कि इसी वर्ष में हमारे सभी 
तीर्थों की समस्‍यायें भी सुलझ जायें। अनेक जगह पुस्तकों की प्रभावना, रथपयात्रा, 

शिक्षणशिविर तथा आनंदमय नाटक के द्वारा महावीर भगवान की महिमा प्रसिद्ध की गई-- 

जिसे देखकर सुनकर सभी आनंदित हुए, मानों सर्वत्र वर्ध॑मान तीर्थ के शासन का साम्राज्य छा 

गया। -जय महावीर | 

  

  

  

  

  

  

  

  जामनगर में निर्वाणोत्सव का अच्छा कार्यक्रम बना था। प्रभातफेरी, बालकों का 

कूचगीत (वीरप्रभु की हम संतान... हैं तैयार... हैं तैयार) तथा निर्वाणपूजन, मंदिर में रोशनी - 

ध्वजाओं की सजावट, धार्मिक नाटक, नृत्य-भजन, धार्मिक परीक्षायें तथा इनाम दिये गये थे । 

सोनगढ़ में अनेक कार्यक्रमों के साथ तीन दिन तक सामूहिक, पंच परमेष्ठी विधान भी 

किया गया था। खैरागढ़ में ६४ ऋद्धिविधान पूजन हुआ था। बांकानेर में पंचपरमेष्ठी विधान 

  

पूजन हुआ था। 

* जैनेन्द्रं धर्मचक्रं प्रभवतु सततं सर्व सौख्यप्रदायी * 

स्वसंवेदन-प्रत्यक्ष यह सबसे श्रेष्ठ प्रमाण है। वहाँ दूसरे प्रमाण की अपेक्षा 

नहीं रहती | ज्ञान स्वयं अपने को जानने के लिये दूसरे ज्ञान की अपेक्षा नहीं रखता, 

क्योंकि वह स्वसंवेद्य है । स्व-संवेद्यपना मात्र ज्ञान में ही है । 

  

  

  

 



हमारे वृद्धजनों के लिये--खास वैराग्य-संबोधन 
ओ वृद्धजन ! आप घबड़ाइये मत ! ' हमारा कोई नहीं ' ऐसा सोचकर हतोत्साह मत हो 

जाना। आपके जीवन में जो उत्तम संस्कार आपने प्राप्त किये हैं, उनकी अमूल्य पूंजी आपके 

पास में ही है। अंतिम जीवन की हमारी उत्तम भावनायें ही हमें शांति देनेवाली हैं; अत: उसी 

का लक्ष रखकर अन्य की अपेक्षा छोड़ दो | 

शरीर का ममत्व तो छोड़ने का ही है; वैसे भी इस देह में ममत्व करने जैसा है भी क्या ? 
तब फिर इस शरीर की सेवा करनेवाला कोई हो या न हो, उसको हमें क्‍या चिंता ? आत्मा को 

चिंता करो, और जैसे अपना भविष्य अच्छा बने -ऐसा करो । 

आत्महित का जो कार्य युवानी में भी न हो सका, वह शूरवीर होकर अब शीघ्र कर लो । 

चाहे वृद्धावस्था हो-परंतु बहादुर आत्मा की शूरवीरता को वह कुछ भी ढीली नहीं कर सकती । 

हृदय में जिनभक्ति करो; पंचपरमेष्ठी को याद करो; मुनिपद्‌ की भावना करो, सम्यक्त्व 

की भावना करो; देह की क्षणभंगुरता तथा आत्मा की नित्यता का विचार करके वैराग्य की 

उत्तम भावना भाओ | बस, फिर आपको कोई दुःख नहीं रहेगा । अंतर में यदि जिनभावना है तो 

बाह्य की प्रतिकूलता भी क्‍या करेगी ? 

धर्म करना है ?--कब ? 
जब वृद्धावस्था होगी, तब धर्म करेंगे--ऐसा कहते-कहते अनेक जड़बुद्धि लोग धर्म 

के बिना ही चल बसे ! 

अरे, धर्म (आत्महित) करने में वृद्धावस्था की बाट क्यों देखना ? मुमुश्षु के जीवन में 

सबसे पहला स्थान धर्म का होता है ।सबसे पहला काम धर्म का-यही क्षण धर्म की ! 

जब एक साथ तीन बधाईयाँ आईं तब, भरतराज ने पुत्र तथा राज्यचक्र इन दोनों को गौण 

करके, प्रथम केवलज्ञान की पूजा की; यह प्रसंग धर्म की प्रधानता प्रसिद्ध करता है । 
हे भाई ! तुझे दुःखों से छुटकारा पाना हो तो वर्तमान जो क्षण तेरे सामने विद्यमान है, 

उसी का सदुपयोग कर ले; दूसरी क्षण के विश्वास पर अपने हित में विलम्ब मत कर। 

आत्मा की आराधना करने को मेरे लिये यही सबसे ऊँचा मुहूर्त है-ऐसा समझकर 
आराधना में लग जाओ | मुहूर्त बीत जायेगा तो पछताना पड़ेगा । 

& हमारी गजरातीमापाका थोड़ा रसास्वादन कीजिये-- # 

fA auc Bon. ' शात्माने ओलखो. 

SA व्याट्भा शानस्ष३५ छे. आत्मा शानस्वरूप छे. 

BQ uatg’ ym सम्यण्दशन छे, घर्मत मूव्ठ सम्यग्दशन छे. 
 जभारा देप सर्वाज्ञ छे. . अमारा देव सर्वश छे. 

हस्रै।।/ अणवाननां हशन SRL. व्ररोज् भगवानना दक्शन करो. 

BR aukava yA aes हरे, चारिशवंत सुनिवरोंने नमस्कार करो. 
8 बिनपाणीनी स्वाण्याय s% जिनवाणीनी स्वाध्याष करो. 

aciay भे।क्षछ' रण छे. रत्नन्नय मोक्षनुं कारण छे. 

-[ कितनी सुगम-सरस है हमारी गुजराती भाषा ! ] 

इन गुज्ञराती वाक्‍्योंके हिन्दीमें रुपान्तर करनेका प्रयोग कीजिये । 

सुलझा दो हमारी एक अच्छी पहेली 
और प्राप्त कर लो एक बहुत अच्छी अत्यंत सुंदर वस्तु 

यह सुंदर वस्तु आपको-हमकों-सबको बहुत प्रिय है । 

पंचपरमेष्ठी भगवंत ने भी अपने में यह चीज़ रखी है। 

वह प्राप्त करने से हमें मोक्ष की टिकट मिल जाती है। 

वह चीज़ सात अक्षर की है - 
उसका तीसरा-चौथा अक्षर हमें बिल्कुल प्रिय नहीं लगता परन्तु उनके साथ यदि प्रथम 

के दो अक्षर मिला दें तो वह हमें बहुत प्रिय लगता है । उसका प्रथम तथा पंचम अक्षर 

इंग्लिश मूलाक्षरों में २ २वाँ है । 

यह सुंदर वस्तु यद्यपि ब्रिटेन के बड़ाप्रधान चर्चिल के पास में नहीं थी, किंतु उसका 

प्रथमाक्षर बोलते ही हमें चर्चिल की याद आ जाती है । 

सात अक्षर की यह वस्तु प्राप्त करने को आप सब बहुत इंतजार हो,; अरहंतदेव के मार्ग 

में वह आपको अवश्य मिलेगी । जीवन में आप जरूर उसे प्राप्त करना । 

यदि न मिले तो छहढाला का स्वाध्याय प्रारंभ करते ही वह आपको अवश्य मिल 

जायेगी ।मिलने से आनन्द होगा । 

मोक्षपुरी के मारग आओ... ओ अनजान बटोही! 
[कवि-हजारीलाल जैन “काका ', पोस्ट-सकरार (झांसी) ] 

[पूज्य गुरुदेव प्रवचन करते-करते जब भावविभोर होकर आँखें बंद करके OP 

aia 
7s 
ae 

20 कहते हैं कि--' हे प्रभु ! एकबार अंतर में arate, gal wa cere ae 7 
#४ वास्तव में उस समय श्रोताओं को आत्मदर्शन की उत्कंठा जागृत होती है और तब 2९ 

उसका अंतर कहता है कि..... क्या कहता है यह कवि के शब्दों में ही पढ़िये-- ] 

पर से प्रीति लगाकर अब तक व्यर्थ उमरिया खोई, 

चारों गति में भटक रहा क्‍यों ओ अनजान बटोही ! 

पर में खोज रहा जिस सुख को वह है तेरे अंदर, 

एक बार तो देख सुखों का लहरा रहा समुंदर, 

बन कर दीन डोलता है क्‍यों ओ शिवपुरी के वासी, 

तू ही स्वयं सिद्ध परमातम अजर-अमर अविनाशी, 

अब तक भिथ्या भ्रम में पड़कर काफी मंजिल खोई, 

चारों गति में भटक रहा क्‍यों ओ अनजान बटोही ! 

क्रियाकांड को धर्म समझकर अब तक समय गमाया, 

संक्लेशों का सागर झेला सुख को समझ न पाया, 

भटक रहा मोहांधकार में उमर गमाता प्रतिक्षण, 

तत्त्वों की पैनी छेनी से काट मोह का बंधन, 

wey al AK तुझे बनना होगा निर्मोही, 

मोक्षपुरी के मारग आओ ओ अनजान बटोही! 

सदगुरु बुला रहे हैं-तज दे मृगतृष्णा का फेरा, 

युगों-युगों के बाद आज आया है सुखद सबेरा, 
मोहनींद को त्याग भेद-विज्ञान हृदय में धर ले, 

सम्यकूदर्शन का दर्शन कर जग से पार उतर ले, 

“काका !' व्यर्थ गमाया नरभव अगर घड़ी यह खोई, 

चारों गति में भटक रहा क्‍यों ओ अनजान बटोही ! 

मोक्षपुरी के मारग आओ ओ अनजान बटोही! 

मुम॒क्षु का व्यवहार 

किसी भी साधर्मी के किसी सद्‌गुण की प्रशंसा होती हो तो वह देखकर हे जीव ! तू 5 

आनंदित होना, ईर्षा नहीं करना । 

AUT के गुणों की ईर्षा, वह तो धर्म का ही अनादर है, गुण की विराधना है । 

और साधर्मी पर असत्‌ कलंक लगाने का भाव, वह तो धर्म के अवर्णवाद का 

महान पाप है। 

संसार में जीव को जो तीव्र अपजश-प्रतिकूलता आदि दुःख आ जाते हैं, वह स्वयं 
उसने पूर्व में देव-गुरु-साधर्मी को निंदा-विराधना की हो, उसी का ही भयंकर 

पापफल है ।--ऐसा समझकर देव-गुरु-धर्म की विशेष आराधना करना चाहिये | 

सच्चे भाव से देव-गुरु-धर्म का सेवन करनेवाले मुमुश्चु को संसार के कोई दुःख & 

नहीं रह सकता। 

इसलिये हे जीव ! तुम परम स्नेह से सर्वज्ञदेव के धर्म को ही शरणरूप जानकर 

उसकी आराधना करो, गुरुओं की सेवा करो और साधर्मी को अपना स्वजन ही 

समझकर एवं उनसे हिलमिल कर प्रसन्न हो । 

देव-गुरु-साधर्मी के प्रति मुमुश्चु का व्यवहार बहुत ऊँचा होता है । जिस सर्वोत्तम VS 
वीतरागमार्ग को वह स्वयं साध रहा है, उसी मार्ग में अपने साथीदार साधर्मियों को a 

देखकर उसका चित्त हर्ष से उललसित हो जाता है, तथा अपने को ऐसा सर्वोत्तम 

मार्ग जिनके प्रताप से मिला है, ऐसे देव-गुरु के प्रति भक्ति बहुमान से उसका चित्त 

प्रफुल्लित हो जाता है। इसलिये मुमुश्षु का अपने साधर्मी के प्रति जो स्नेह- 

व्यवहार है, वह जगत के लौकिक संबंध की अपेक्षा कोई अनोखा ही होता है। 

वाह रे वाह ! उसके अंतर में तो आत्मा का उत्तम अनुभव है और उसका बाह्य 

व्यवहार भी मोक्षमार्ग के साथ सुशोभित हो--ऐसा उत्तम होता है। ऐसे मुमुश्षु के 
उत्तम निश्चयव्यवहार से जिनमार्ग सुशोभित हो रहा | 

  

  

    --जय महावीर ! 

